Ac.nr. 1690/14

GJYKATA E APELIT E KOSOVES, né kolegjin e pérbéré nga gjykatésit: Dr.sc. Rafet Haxhaj
kryetar dhe Ramé Hyseni e Fejzullah Rexhepi anétaré, né céshtjen kontestimore té paditésit F.R.
nga Peja, “..” Nr. F/14, kundér té paditurés Posta dhe Telekomunikacioni i Kosovés - PTK me seli
né Prishtiné, pér shkak té kompensimit té diferencés sé pagés, duke vendosur sipas ankesés sé
paditurés, e paraqitur kundér Aktgjykimit té Gjykatés Themelore né Pejé, C.nr. 361/12 i dt.

25.02.2014, né seancén e kolegjit té mbajtur mé datén 30.09.2016, mori kété:

AKTGJYKIM

Me miratimin e pjesérishém té ankesés sé té paditurit, PRISHET Aktgjykimi i Gjykatés
Themelore né Pejé, C.nr. 361/12 i dt. 25.02.2014 né pjesén e dispozitivit me té cilén paditési ka
kérkuar gé té DETYROHET e paditura gé paditésit ti paguaj ndryshimin e pagés, ndryshimin e
bonusit dhe trustit né mes té gradés 10 dhe 11, pér ¢do muaj duke filluar nga data 01.02.2012 e
tutje me kamaté 4% duke filluar nga data 01.02.2012 e deri né pagesén definitive, né afat prej 7
ditésh nga dita e marrjes sé aktgjykimit” dhe né pjesén ku éshté vendosur gé “secila palé i heq
shpenzimet e veta procedurale ”, dhe pér kété pjesé céshtja i kthehet gjykatés sé shkallés sé paré né
rigjykim, né pjesén e dispozitivit té té njéjtit aktgjykim me té cilin éshté aprovuar kérkesépadia e
paditésit dhe éshté béré anulimi i aktvendimit té paditurés Posta dhe Telekomunikacioni i Kosovés
Nr. 01-1040-1253/2012, i datés 07.03.2012 pér kété pjesé ankesa e té paditurés refuzohet si e pa
themelté, ndérsa aktgjykimi i atakuar VERTETOHET.

Arsyetim

Rrethanat e ¢céshtjes:

Me aktgjykimin e atakuar té gjykatés sé shkallés sé paré, €shté aprovuar né térési
kérkesépadia e paditésit F.R. nga Peja, éshté anuluar aktvendimi i té paditurés Posta dhe
Telekomunikacioni i Kosovés Nr. 01-1040-1253/2012, i datés 07.03.2012 dhe éshté detyruar e
paditura gé paditésit ti paguaj ndryshimin e pagés, ndryshimin e bonusit dhe trustit né mes té
gradés 10 dhe 11, pér ¢do muaj duke filluar nga 01.02.2012 e tutje me kamaté ligjore duke filluar
nga 01.02.2012, e deri né pagesén definitive, e té gjitha kéto né afat prej 7 ditésh nga dita e marrjes
sé keétij aktgjykimi. Secila palé i bart shpenzimet e veta.

Kundér kétij aktgjykimi, brenda afatit ligjor ankesé ka paraqitur e paditura, pér shkak té
shkeljeve esenciale te dispozitave té procedurés kontestimore, vértetimit té gabuar apo jo té ploté
té gjendjes faktike dhe zbatimit té gabuar té sé drejtés materiale, me propozim gé gjykata e shkallés



sé dyté ta aprovojé ankesén e té paditurés dhe té ndryshoj aktgjykimin e atakuar me ankesé ashtu
gé té refuzohet si e pa themelté kérkesépadia e paditésit, apo aktgjykimi i atakuar me ankesé té
prishet dhe ¢éshtja té kthehet né rigjykim, né gjykatén e shkallés sé paré.

Né kété ¢éshtje nuk éshté parashtruar pérgjigje né ankesé.

Gjetjet e Gjykatés sé Apelit

Gjykata e Apelit e Kosovés, i shqyrtoi shkresat e 1éndés, aktgjykimin e atakuar, pretendimet
ankimore dhe pas vlerésimit té tyre né kuptim té nenit 194 té LPK, gjeti se:

Ankesa éshté pjesérisht e bazuar.

Nga shkresat e 1éndés rezulton se paditési me padi ka kérkuar anulimin e vendimit té té
paditurés dhe kompensimin e diferencés sé pagés, ndryshimin e bonusit dhe trustit né mes té
gradés 10 dhe 11, duke filluar nga data 01.02.2012 e né vazhdim deri né pagesén definitive.

E paditura e ka kundérshtuar kérkesépadiné e paditésit me arsyetimin se vendimi mbi uljen
e gradave éshté i drejté dhe i ligjshém dhe né harmoni me autorizimet dhe kompetencat e
punédhénésit si dhe mé vendimin e aksionarit Qeveria e Republikés sé Kosovés pér reduktimin e
shpenzimeve pér personelin e té paditurés.

Gjykata e shkallés sé paré me rastin e aprovimit té kérkesépadisé éshté bazuar né kontratén
e puné té lidhur né mes té punédhénésit (té paditurés) dhe punémarrésit (paditésit) té datés
24.10.2011, né bazé té sé cilés paditéses i éshté caktuar grada 11 si pagé bazé pér punén e kryer, po
ashtu aktgjykimin e ka bazuar né dispozitat e neneve 10.1, 2 pika 2.1, 10.3, 10.5, 11, 55 dhe 56 té
Ligjit té Punés.

Baza ligjore:

Neni 194 i LPK: “Gjykata e ankimit ekzaminon aktgjykimin e shkallés sé paré né até pjesé né
té cilén éshté goditur me ankesé dhe até brenda kufijve té shkageve té treguara né ankesg, duke u
kujdesur sipas detyrés zyrtare pér zbatimin e sé drejtés materiale si dhe pér shkeljen e dispozitave
té procedurés kontestimore nga neni 182 paragrafi 2 , pika b), g), j), k), dhe m) té kétij ligji”.

Neni 195.1 i LPK: “Gjykata e ankimit mundet, né seancén e kolegjit apo né bazé té shqyrtimit
té céshtjes té béré drejtpérdrejt para saj: .....d) ta refuzojé ankesén si té pa themelté dhe ta vértetojé
aktgjykimin e goditur “.



Neni 195.1 i LPK: “Gjykata e ankimit mundet, né seancén e kolegjit apo né bazé té shqyrtimit
té céshtjes té béré drejtpérdrejt para saj: ...c) ta prishé aktgjykimin e goditur dhe ta kthej ¢céshtjen
né rigjykim né gjykatén e shkallés sé paré”.

Vlerésimi i Gjykatés:

Kolegji i Gjykatés sé Apelit, nuk mund ta pranon vlerésimin juridik té gjykatés sé shkallés sé
paré si té drejté dhe té ligjshém sa i pérket vendosjes si né pjesén detyruese ku “detyrohet e
paditura qé paditésit t'i paguaj ndryshimin e pagés, ndryshimin e bonusit dhe trustit né mes té
gradés 10 dhe 11, pér ¢do muaj duke filluar nga 01.02.2012 kamaté ligjore duke filluar nga muaji
shkurt 2012, e deri né pagesén definitive, e té gjitha kéto né afat prej 7 ditésh nga dita e marrjes sé
kétij aktgjykimi, pasi kemi té béjmé me shkelje thelbésore té dispozitave té procedurés
kontestimore nga neni 182 par. 2 pika n) té LPK-sé, pasi vendosja si né dispozitiv té aktgjykimit té
atakuar dhe arsyetimi i kétij aktgjykimi jané kundérthénése né mes vete.

Gjykata e shkallés sé paré me rastin e vendosjes si né dispozitivin e aktgjykimit té atakuar
sa i pérket pjesés detyruese, nuk ka pércaktuar vlerén monetare - dallimin né mes gradés 10 dhe
11, qé duhet ti paguaj e paditura paditéses, dhe paditési né padiné e parashtruar, né kérkesépadi
nuk ka caktuar shumat mujore si kérkesé e saj pér pagesé. Mos caktimi i shumave me té cilat
detyrohet e paditura, pér dallimin né mes gradés 10 dhe 11, aktgjykimin e béné té pa qarté dhe si té
tillé té pa pérshtatshém edhe pér ekzekutim, qé éshté edhe qéllimi i nxjerrjes sé ¢do aktgjykimi.

Kolegji i Gjykatés sé Apelit vleréson se dispozitivi i aktgjykimit me té cilin vendoset pér
kérkesén pér pagesén e té ardhurave personale, duhet té pérfshijé shumat dhe periudhén pér té
cilén éshté aprovuar apo refuzuar kérkesa.

Gjykata e Apelit sa i pérket vendosjes si né pjesén e dispozitivit té kétij aktgjykimi, me té
cilén éshté vértetuar aktgjykimi i Gjykatés Themelore né Pejé, C.nr.361/12 i datés 25.02.2014, né
pjesén me té cilén éshté provuar kérkesépadia e paditésit dhe éshté anuluar aktvendimi i té
paditurés Postés dhe Telekomunikacioni i Kosovés nr.01-1040-1253/2012, i datés 07.03.2012,
vleréson se gjykata e shkallés sé paré né térési e ka vértetuar gjendjen faktike, né kété pjesé
aktgjykimi nuk éshté pérfshiré me shkelje thelbésore té dispozitave té procedurés kontestimore né
té cilat éshté thirrur pala e paditur si dhe né dispozitat neni 182 par. 2, pika b), g), k) dhe m) té LPK-
sé dhe nuk ka aplikim té gabuar té sé drejtés materiale pér té cilat gjykata kujdeset sipas detyrés
zyrtare. Gjykata e shkallés sé paré me rastin e anulimit té aktvendimit té paditurés Postés dhe
Telekomunikacioni i Kosovés nr. 01-1040-1253/2012, té datés 07.03.2012, drejté ka zbatuar ligjin
material dispozitat e nenit 11 té Ligjit té Punés.

Gjykata e Apelit duke vlerésuar ligjshmériné e vendimit té kontestuar me té cilin vendim
paditésit i éshté ulur grada e té ardhurave personale nga grada 11 né gradén 10, konsideron se
Gjykata e shkallés sé paré vendimin e saj pér té anuluar aktvendimin mbi caktimin e lartésisé sé té
ardhurave personale nr. 01-1040-1253/2012, i datés 07.03.2012, té nxjerré nga Kryeshefi
Ekzekutiv i PTK Sh.A., éshté bazuar dhe ka mbéshtetje ligjore né bazé té neneve 10 par. 1 dhe 2,



pika 2.1, nenit 11 dhe 55 par. 1 dhe 2 té Ligjit té Punés nr. 03/L-212, lidhur me nenin 5 té kontratés
sé punés e lidhur me daté 24.10.2011.

Gjykata e Apelit vleréson se vendimi i tillé ishte né kundérshtim me dispozitat ligjore - neni
55 par. 1, té Ligjit té Punés ku parashihet “i punésuari ka té drejté né pagé, e cila pércaktohet me
kontratén e punés, né pajtim me kéteé ligj, kontratén kolektive, aktin e brendshém té punédhénésit”
dhe né kundérshtim me nenin 5 té kontratés sé punés nr.01-2880-1451/2011 té datés 24.10.2011,
shprehimisht éshté paraparé se “té punésuarit i caktohet paga bazé pér punén té cilén e kryejn pér
punédhénésin né lartési té gradés 11, sipas vendimit té bordit té pérkohshém té drejtoréve té PTK
nr. 01-1630/05 datés 28.02.2005, sé paku njé heré né muaj e cila nuk mund té jeté mé e ulét se
paga minimale”.

Gjykata e Apelit vleréson se gjendja faktike e vértetuar nga gjykata e shkallés sé paré, sa i
pérket vendimit pér anulimin e vendimit, duke u mbéshtetur né dispozitat e cekura mé larté dhe se
kérkesépadia e paditésit éshté e bazuar sa i pérket anulimit té aktvendimit mbi caktimin e lartésisé
sé té ardhurave personale nr. 01-1040-1253/2012, i datés 07.03.2012, sepse paditési dhe e
paditura raportet e tyre, té drejtat dhe detyrimet e tyre punédhénés-punémarrés i kané rregulluar
me kontraté té shkruar, duke pércaktuar sakté té drejtat dhe detyrat e tyre reciproke, né pajtim té
ploté me dispozitat ligjore té Ligjit té Punés, se kushtet e kontratés sé punés jané lidhur né mes té
paditésit dhe té paditurés duke marr pér bazé edhe lartésia e pagés - pérkatésisht gradés sé té
ardhurave personale sipas sé cilés do té paguhet paga e punétorit pér punén e kryer.

Né rastin konkret Gjykata e Apelit konstaton se kontrata e punés e lidhur né mes paditésit
dhe té paditurés ka mundur té ndryshohet vetém me vullnetin e shprehur té té dyja paléve, dhe se e
paditura nuk ka mundur té ndryshoj kushtet e kontratés vetém me shprehjen e njé anshme té
vullnetit té saj dhe se aktvendimi pér ndryshimin e lartésisé sé gradés, duke e zvogéluar gradén e
pagés bazé, si¢ e ka béré e paditura, éshté i pa drejté né kundérshtim té ploté me dispozitat ligjore
té Ligjit té Punés dhe né kundérshtim té ploté me nenin 5 té kontratés sé punés dhe se njé
aktvendim i tillé nuk mund té pranohet si pjesé e kontratés sé punés, gjersa té dyja palét nuk
pajtohen pér ndryshimin e kushteve té kontratés, e cila duhet apo éshté dashur té béhet me aneks -
kontraté, apo kontraté té re e jo si¢ ka béré e paditura me aktvendim me shprehje té njéanshme té
vullnetit. Pretendimi i té paditurés né bazé té nenit 5 té kontratés sé punés aktvendimi pér uljen e
gradés éshté i ligjshém, éshté i pa bazé, pasi né bazé té kétij neni (neni 5 i kontratés sé punés)
punédhénési ka ruajtur té drejtén e caktimit té vlerés sé gradés (koeficientit), por jo edhe uljen e
gradave, pasi e njéjta éshté caktuar qé mé paré me kontratén e punés.

Gjykata e Apelit sa i pérket pretendimit té paditurés se ka gené e detyruar té veproj né bazé
té vendimit té dt. 06.12.2011 té Ministrisé sé Zhvillimit Ekonomik, né bazé té cilit ka konstatuar se
kérkesa e aksionarit Qeveria e R. Kosovés-Ministria e Zhvillimit Ekonomik ka qené ulja e
shpenzimeve operative pér personelin e té paditurés né raport me té hyrat e pérgjithshme té PTK-
sé pér vitin 2012, e cila duhet té jeté jo mé shumé se 20%, e cila kérkesé nuk ka gené kérkesé e uljes
sé gradés sé té ardhurave personale dhe si e tillé nuk ka mundur gé té béhet né ményré té



njéanshme, si¢ e ka béré e paditura né rastin konkret cka edhe vendimi i kontestuar éshté i padrejté
dhe né kundérshtim me dispozitat ligjore né fuqi.

Gjykata e Apelit vleréson se éshté i pa bazuar pretendimi i té paditurés se gjykata e shkallés
sé paré Aktgjykimin e ka nxjerré me shkelje té nenit 401 té LPK-sé, pasi nga procesverbali mbi
mbajtjen e seancés sé shqyrtimit kryesor, vértetohet se nuk ka pasur as vérejtje pér mbajtjen e
seancés dhe as kérkesé nga palét qé seanca e shqyrtimit kryesor té shtyhet pér ndonjé arsye dhe me
kété nuk ka ndonjé shkelje qé do té ndikonte né ligjshmériné e vendimit té atakuar. Gjykata e
shkallés sé paré konform nenit 401 té LPK i éshté 1éné mundésia e vlerésimit nése duhet té caktoj
seancén pérgatitore duke marr pér bazé ndérlikueshmériné e rastit, andaj éshté céshtje e vlerésimit
diskrecial té gjykatés né té cilén palét kané mundur té kené vérejtjet e tyre gjaté seancés.

Lidhur me pretendimet e té paditurés se padia e paditésit né pjesén ku éshté kérkuar nulimi
i vendimit éshté e vonuar, Kolegji vleréson se né kété pjesé aktgjykimi i gjykatés sé shkallés sé paré
nuk éshté i pérfshiré me shkelje té té drejtés materiale nga neni 78 dhe 79 té Ligjit té Punés. Kolegji
vleréson se né kété rast paditési nuk éshté vonuar né paragqitje té padisé nga se kontesti kryesisht
ka té béjé me pagesén e diferencés sé pagés pér shkak té njé vendimi arbitrar dhe té
kundérligjshém té té paditurés pér zvogélimin e pagés, pér té cilén kérkesé né kuptim té nenit 87 té
Ligjit té Punés afati i parashkrimit éshté (3) tri vite e jo si¢ pretendohet me ankesé se afati pér
paditésin duhet gé té llogaritet né pajtim me nenin 78 dhe 79 té Ligjit té€ Punés.

Gjykata e Apelit kur ka béré prishjen e aktgjykimit té gjykatés sé shkallés sé paré pér njé
pjesé té dispozitivit, né té njéjtén ményré e ka prishur edhe né pjesén pér shpenzimet e procedurés,
pas gé ato mund té béhen té kérkueshme me rastin e vendosjes sé serishme.

Gjykata e shkallés sé paré né rigjykim pas administrimit té provave dhe vlerésimit té
pretendimeve té paléve né proceduré, duhet té vendos né até ményré qé dispozitivi té jeté i qarté
dhe té pérmbaj kérkesén e palés paditése. Pér kété arsye duhet qé té kérkohet nga pala paditése qé
lidhur me pjesén e dyté té kérkesépadisé ta plotésoj té njéjtén duke pérfshiré edhe vlerat monetare
si dhe periudhén pér té cilén éshté kérkuar pagesa e té ardhurave personale.

Nga té gjitha arsyet e paragitura e né pajtim me dispozitat e nenit 195 par.1 pika c) dhe d)

té LPK, éshté vendosur si né dispozitivin e kétij aktgjykimi.

GJYKATA E APELIT E KOSOVES NE PRISHTINE
Ac.nr. 1690/14, me dt. 30.09.2016

Kryetari i Kolegjit-Gjykatési,
Dr.sc. Rafet Haxhaj



